
Кыргызстандык ишкерлер үчүн симпозиум 
- Кол алышуу – бизнестин 

негизги символу, анткени 
тараптар кол кармашканда 
келишим түзүлөт, - деди 
кыргызстандык ишкерлер үчүн 
симпозиумдун ачылышында 
сүйлөгөн сөзүндө АКШнын 
Кыргыз Республикасындагы 
элчиси Памела Спратлен айым. 

Кыргыз Республикасынын 
Коргоо министрлиги, 
Америкалык соода палата жана 
АКШнын элчилиги тарабынан 
каржыланып 24-апрелде өткөн 
бул симпозиумда Кыргыз 
Республикасынын ишкерлери 
менен бизнес жүргүзүү 
мүмкүнчүлүктөрү айтылды. 

Иш-чаранын жүрүшүндө 
коноктор Транзиттик борборго 
керек азык-түлүктөрдү 
камсыздоо жана тендерде ута 
турган документтерди даярдоо 
тууралуу кыска маалымат 
алалышты. Мындан сырткары 

ишкерлер стенддерге 
өздөрүнүн продукцияларын 
коюп, суроолорго жооп берүүсү 
үчүн атайын жай бөлүнүп 
берилди. 

Өткөн 10 жылдын ичинде 
жергиликтүү бизнес 
компаниялар Транзиттик 
борбор менен соода 
байланыштарын кеңейтишти. 
Күн сайын «Stars and Stripes» 
гезитинин 6000 нускасы 
Бишкекте басылып чыгып, 
МТБнын аскер 
кызматкерлерине таратылат, ал 
эми ай сайын Транзиттик 
борбор Кока-Коланын 
жергиликтүү өкүлчүлүгүнөн 
200000 долларга суу сатып 
алып турат. 

Презентация 
жасагандардын арасында АКШ 
Коргоо министрлигинин Тылды 
камсыздоо агенттигинин, 
бюджети 41.8 миллиард доллар 

болгон глобалдык уюмдун, 
өкүлү подполковник Марк 
Грэхем болду. Аталган 
агенттиктин миссиясы – 
Американын куралдуу күчтөрү 
менен башка атайын 
мекемелер үчүн материалдык 
жана техникалык жактан 
камсыздоо (логистика) боюнча 
оптималдуу чечимдерди 
сунуштоо. 

Тылды камсыздоо 
агенттиги күйүүчү май, азык-
түлүк, курулуш материалдар, 
кийим-кечек жана даары-
дармектин баарын жергиликтүү 
булактардан сатып алат. 

Мира Зумвальд, үч жыл 
мурун ишкерлер үчүн ушундай 
семинарга катышып көргөн 
бизнес айым, бул иш-чара 
пайдалуу болгонун айтты. 
Ишкерлер үчүн семинарларга 
келип жүргөн үч жылдын 
ичинде Зумвальд айымдын 

бизнеси өнүктү. Азыр ал МТБда 
ай сайын эки жолу өтүүчү 
ишемби күнкү базарда өзүнүн 
товарын сатып турат. 

376-экспедициялык 
контракттык бөлүмдүн 
кызматкери катардагы улук 
аскер Брайс Пэйжел үчүн бул 
ал өзүнүн карьерасында 
катышып көргөн биринчи 
симпозиум. Пэйжелдин 
көңүлүнө ал өзү катышкан 
биринчи эле иш-чарада 
жергиликтүү коомчулукка 
салымын кошо алганы айрыкча 
жакты. 

- Бирөөгө пайдаң тийгенин 
билсең көңүлүң толот, - деди 
ал. – Мен жергиликтүү 
коомчулуктун мүчөлөрү менен 
ишкердик жана жеке 
мамилелерди курууга гана 
эмес, алардын турмушун 
жакшыртууга да өбөлгө түзө 
алганымдан чоң ыракат алам. 



АКШ аба күчтөрүнүн аскер 
кызматкерлеринин көпчүлүгү ата-эненин 
милдетин аткарат же инилерине абиже/
тай эже же болбосо аке/тай аке келет, 
бирок алардын балага боору ооруп, ага 
күйүүсү үчүн ал баланын тууганы 
болуунун кажети жок. 

Жакында 376-экспедициялык 
коопсуздук кызматынын кызматкерлери 
Краснореченское кыштагынын балдар 
үйүнө камкордук кылуу демилгесинин бир 
жылдыгын белгилешти. Салтанатка арнап 
коопсуздук кызматынын өкүлдөрү 
куурчактар театрын чакырышты жана 
балдар үчүн торт менен чай уюштуруп, 
алар менен чогуу убакыт өткөрүштү. 

«Cops for Kids» демилгелүү тобу бир 
жыл мурун түзүлгөндөн бери 14 
операцияны, анын ичинде жүрөккө 
жасалган эки, көздүн көрүү жөндөмүн 
коррекциялоо боюнча сегиз жана үстүнкү 
эриндин тубаса жырыгын жамоо боюнча 
төрт операцияны каржылады. 
Операцияларга жардам берүүдөн 
тышкары демилгелүү топ жаш балдардын 
кийимдерин белек кылып, балдар үйүндө 
бир нече калыбына келтирүү жана оңдоо 
иштерин жасашты. 

- Биз бүгүн балдар үйүнө өзгөчө бир 
күндү белгилөө үчүн келдик, - деди майор 
Беверли Бэйкер, Колорадо штатындагы 

Питерсон авиабазасынан МТБда кызмат 
өтөөгө дайындалган 376-экспедициялык 
коопсуздук кызматынын командири. – 
Чогуу иштегенибизге бир жыл эле 
болгонуна карабастан бизди дагы көп 
жылдык кызматташтык жана башка көп 
мүмкүнчүлүктөр күтүп турат деп 
ишенебиз. Бул тажрыйба бизге чоң 
ырахат тартуулады. Балдар бизге, биз 
аларга, бир үй-бүлөнүн мүчөлөрүндөй 
мамиле кылып жаттык. 

Майор Бэйкер бир жылдык 
кызматташууга арналып атайын 
кештелген желекче Краснореченское 
кыштагындагы балдар үйүнүн директору 
Мээрим Мадияровага тапшырылганын 
айтты. Транзиттик борбор менен балдар 
үйүнүн тарбиялануучуларынын 
ортосундагы кызматташтыктын символу 
болгон желекче балдар үйүнүн кире 
беришине илинет. 

376-экспедициялык коопсуздук 
кызматынын (376-чы ЭКК) жана 
Краснореченское балдар үйүнүн 
ортосундагы кызматташуу Транзиттик 
борборго мастер-сержант Рональд 
Ричардсон келгенде башталган. 
Ричардсон мырза бул балдар үйү 
жөнүндө котормочу аркылуу угуп, аларга 
жардам берүү мүмкүнчүлүгүн колго алган. 
Ошол убактан бери «Cops for Kids» 

демилгелүү тобу балдарга жардам берүү 
үчүн МТБда түрдүү иш-чараларды 
уюштуруп, өздөрүнүн кызматкерлеринен 
кайрымдуулук каражаттарын топтоп 
келет. 

«Cops for Kids» тобу балдар үйүнө камкордук кылуу демилгесинин бир жылдыгын белгилешти 

МАБОС уюму Улуттук 
кардиология жана терапия 
борборунда жаш бейтаптын 
жүрөгүнө жасалган операцияны 
төлөөгө жардам берүү үчүн 
садага катарында 1015 АКШ 
доллар топтоп беришти. 

Операцияга чогулган 
каражатты алган 17 жашар 
Бахтияр Ашымалы көрсөтүлгөн 
жардам үчүн өзгөчө 
ыраазычылыгын билдирди. 

- Берешендигиңиздер үчүн 
ыракмат. Ал мен жана менин 
үй-бүлөм үчүн чоң мааниге ээ, - 
деди ал. 

- Мен МАБОС уюмуна 
көмөктөшүү үчүн убакыт бөлүп, 
акча кошкон аскер 
кызматкерлерибиздин атынан 
бул каржаттарды өткөрүп берүү 
мүмкүнчүлүгүнө ыраазы 
экенимди сөз менен айталбай 
турам, - деди мастер-сержант 
Брэд Робинс, 376-
экспедициялык коопсуздук 
кызматынын биринчи 
сержанты. – Жардамга муктаж 
адамдын өмүрүн сактап 
калууга себепкер болгон 
мындай белекти тапшыруу 
вазыйпасын мага жүктөлгөнү 
көңүлүмө жагып турат. Бул 

вазыйпаны аткаруу мен үчүн 
чоң сыймык. Мен өздөрүнүн 
өлкөсүндө жайгашууга уруксат 
берген кичи пейил элге жасаган 
МАБОС уюмунун иштери менен 
да сыймыктанам. 

МТБда кызмат өтөөгө 
Флорида штатындагы МакДил 
авиабазасынан дайындалган 
Робинс келечекте мындан да 
көбүрөөк операцияга каражат 
чогултсам деп үмүттөнөт. 

- 2012-жылы баардыгын 
алганда 6 операцияны 
каржылоо үчүн МТБда кызмат 
өтөп бүткөнчө дагы эки 
операцияга каражат топтоюн 
деп турам, - деди ал. 

Ар бир операция болжол 
менен 560 доллар турат. 
Бейтаптар гуманитардык 
жардамга өздөрү кайрылышат 
же кардиохирургия бөлүмүнүн 
дарыгерлери кайрымдуулук 
каражаттарын пайдаланууга 
муктаж болгон бейтаптар 
тууралуу маалымат берип 
турушат. 

Бахтиярдын атасы, 
Ашымалы Исаев, өзүнүн 
ыраазычылыган билдирди. 

- Мен сиздердин 
берешендик кылганыңыздарга 

ыраазымын. Сиздер берген 
каражат биздин үй-бүлөгө сиз 
ойлогондон көп эсе жардам 
берди, - деди ал. – Бизге ушул 
кошумча операцияга керек 
болгон 1195 долларды 
чогултууга караганда биринчи 
операция үчүн 180 доллар 
табуу алда канча оңоюраак 
болду. Ыракмат сиздерге. 

МАБОС уюмунун жүрөк 
операцияларын каржылоо 
долбоору Бишкекте жашаган 
жана кыргызстандык балдарга 
жардам бергенди жанындай 

көргөн Жеймс Карнинин 
демилгеси менен 2003-жылы 
башталган. Карни МАБОС 
уюму каржылаган 
операцияларды өзүнүн 
кызматкерлери менен бирге 
акысыз (хирургдун эмгек 
акысын талап кылбай) жасоого 
макул болгон дарыгер-хирург, 
доктор Самидин Шабыралиев, 
менен байланыш түзгөн. 
Шабыралиев мырза бул 
кызматташтык башталгандан 
бери балдарга 172 операция 
жасады. 

МАБОС 17 жашар жигиттин жүрөгүнө жасалган операцияны каржылады 



2012-жылдын 16-май күнү 
АКШ аба күчтөрүнүн борбордук 
командачылыгынын жети 
адамдан турган музыкалык 
тобу Кыргыз мамлекеттик 
тарых музейинин астында 
2000ден ашык көрүүчүнүн 
назарына концерт тартуулады. 

Түштүк-чыгыш Азия 
регионунда концерт коюууга 
дайындалган АКШ аба 
күчтөрүнүн борбордук 
командачылыгынын «Night 
Wing» тобу Кыргызстанга он 
күндүк концерт менен келди. 
Концерт «Ала-Тоо» аянтында 
18-май – Эл аралык музейлер 
күнүнүн майрамдалышына 
арналган «Музейдеги түн» 
аттуу иш-чаранын алкагында 
өткөрүлдү. 

- Биздин демилгебизге 
кошулуп абдан ийгиликтүү 
акция өткөрүүгө 
жардамдашканыңыздар үчүн 
чоң ырахмат, - деди концерттен 
кийин топтун мүчөлөрү менен 
сүйлөшүп жатып Анаргүл 
Ысыралиева айым, Кыргыз 
мамлекеттик тарых музейинин 
директору. 

«Night Wing» тобу музейдин 
астындагы аянтчада концертке 
даярданып жаткан кезде 
асманды кара булут каптап 
кирди. АКШнын Кыргыз 
Республикасындагы элчиси 
Памела Спратлен айым 
колчатыры менен унаадан 
түшкөн маалда жаан 
башталып, топтун мүчөлөрү 
тынчсыздана башташты. 

- Мен концерттин астындагы 
акыркы мүнөттөрдө дуба кылып 
жаттым, - деди 1-класстагы 
катардагы аскер Ли Хиярспинк, 
топтун вокалисти жана 
гитаристи. – Эгер бизди элдин 
астына чакырса концерт 
баштагандын ордуна 
аппаратураларыбызды брезент 
кездеме менен жаап киребизби 
деп коркуп аттым. 

Топтун мүчөлөрү аянтка 
чыккан кезде жаан бир калыпта 
жаай баштады, бирок бир аз 
убакыттан кийин булуттардын 
арасынан күн баш бакты. 

Кыргызстанга жөнөөрдүн 
астында «Night Wing» тобу 
АКШ аба күчтөрүнүн борбордук 
командачылыгынын 
жоопкерчилик зонасында 

жайгашкан өлкөлөрдө түрдүү 
көрүүчүлөр үчүн концерт коюп 
беришти. 

- Кээ биринде, ар жаштагы 
топтун өкүлдөрүнө ар түрдүү 
ырлар жакканын байкайбыз, 
бирок бул жерде баардыгынын 
универсалдуу музыкага болгон 
сүйүүсү бар экен, - деди 
Рэйжер. – Ошондуктан мен бул 
иш-чарага абдан берилдим 
жана алар менен байланыш 
түзүүгө умтулдум. Алар 
баардыгы мага кошулуп 
ырдашты жана биздин концерт 
аларга кызыктуу болду. 

Айпери жана анын күйөөсү 
Талант экөө 14 айлык баласы 
Бакайга музыкага ыктап кол 
чабууга жардамдашып атышты. 

– Биз былтыр да аянтка 
АКШ аба күчтөрүнүн музыкалык 
тобу койгон концертке 
келгенбиз. Анда Бакай 6 айлык 
болчу, - деди Айпери. – Ал 
анда абдан кичинекей эле! 

Топтун мүчөлөрү 
көрүүчүлөргө коңгуроолордо 
(музыкалык инструмент) ойноп, 
бийге түшүп жана топ менен 
бирге ырдоону сунуш кылып 
жатышты. 

- Мен бул топтун концерти 
учурунда биринчи жолу 
адамдардын кол кармашып 
бийлегенин көрдүм, - деди 1-
класстагы катардагы аскер 
Дэйв Уилсон, «Night Wing» 
тобунун үн режиссеру. – Үндү 
жөнгө салуу кыйынга турду, 
бирок концерт баардыгына 
жакты. 

Алиман Темирбек айым, 
376-авиаэкспедициялык 
канаттын коомчулук менен 
байланыш боюнча адиси, ырчы 
Адельдин «Someone Like You» 
аттуу ырын Мелиса Рэйжер 
менен кошо ырдады. 

- Жандуу үн менен ырдаган 
топ менен бирге ырдоо адбан 
кызыктуу болду. Бул концерт 
Кыргызстан менен АКШнын 
ортосундагы өнөктөштүктүн эң 
сонун үлгүсү болду деп 
ойлойм, - деди Алиман 
Темирбек. – Биз бирге англисче 
ырдадык жана ырда экөөбүз 
тең бирдей эмоцияларды бере 
алдык. Ырды аткарып жатып 
экөөбүз тең бирдиктүүлүктү 
сездик. 

«Night Wing» тобу Бишкекте өткөн «Музейдеги түн» иш-чарасы учурунда концерт койду 



«Night Wing» тобу Таласка барып келди 
АКШнын «Night Wing» тобу 

Талас шаарынынын борбордук 
аянтында концерт коюуу үчүн 
17-18-май күндөрү Таласка 
барып келди. Концерт Кыргыз 
Республикасынын жарандары 
менен достук мамилелерди 
куруу максатында уюштурулду. 

«Night Wing» - АКШ аба 
күчтөрүнүн борбордук 
командачылыгынын түштүк-
чыгыш Азияда концерттерди 
өткөрүү үчүн дайындалган 
кезектеги музыкалык тобу. 
Азыркы учурда бул топ 
АКШнын борбордук 
командачылыгынын 
жоопкерчилик зонасында 
жайгашкан өлкөлөр боюнча 
турне менен жүрөт. 

Топтун мүчөлөрү 
америкалыктардын анча-
мынчасы гана баш баккан 
Талас жергесине тоолорду 
аралап төрт саат жол 
тартышты. Тоолордо күн суук 
болуп, шамалдап турду, бирок 
топтун мүчөлөрү жаңы 
күйөрмандарынын көңүлүн 
калтырбоо үчүн алга карай 
илгерилешти. 

«Солнышко» аттуу №3-
балдар бакчасынын 
тарбиялануучусу 6 жашар 
Чынара Күзөбаева топтун 
концерт койгонуна абдан 
сүйүндү. 

- Алардын ырларына 
бийлеген мага жакты, - деди 
ал. 

№3-балдар бакчасынын 6 
жашар дагы бир 
тарбиялануучусу Айназик 
Акматбекова сахнада досу 
менен чогуу бийлеп, убакытты 
көңүлдүү өткөрдү. 

- Мен ырчы кыз жана курбум 
менен чогуу сахнада 
бийлегениме абдан кубандым, 
- деди ал. – Мага 
көрүүчүлөрдүн арасында 
бийлеген да абдан жакты. 

Музыкалык топтун мүчөлөрү 
аудитория үчүн популярдуу 
ырларды аткарып, 
көрүүчүлөрдү бийге жана 
коштоп ырдаганга чакырып 
атышты. 

- Башында чогулгандар 
кичине тартынып жатышкандай 
көрүндү, - деди «Night Wing» 
тобунун вокалисти 1-класстагы 
катардагы аскер Мелиса 

Рэйжер. – Биз ырларды 
көбүрөөк аткарып, музыкалык 
аспаптарды көрүүчүлөргө 
таратып бергенде гана 
аудитория биздин концертке 
бериле баштады. 

Кымбат Нурбекова, Талас 
медициналык коллежинин 18 
жашар студенти, өзүнүн 
достору менен коңгуроодо 
(музыкалык аспап) ойноп, 
көңүл ачты. 

- Топтун мүчөлөрү аларга 
коңгуроолордо ойногонго 
жардам керек экендигин 
айтканда мен чыгып бирөөсүн 
колума алдым, - деп айтып 
берип жатты ал. – Менин 
курбуларым мага кошулуп 
ойной башташты. Биз көңүлдүү 
убакыт өткөрдүк. 

Кымбат биринчи жолу 
америкалык топтун концертине 
келгенин айтты. 

- Мен буга чейин 
америкалык ырчылардын 
концертине бара элек 
болчумун, - деди ал. – Мен 
дайыма Американын ырларын 
радиодон угуп жүрөм. 
Ошондуктан мен америкалык 
музыкалык топ келе турганын 

укканымда концертке барам 
деп кубандым. 

Таласта топтун мүчөлөрүн 
«Америкалык бурч» деп 
аталган ресурстук борборду 
көрүп кетүүгө чакырышты. Ал 
жерде музыканттар студенттер 
менен жолугуп, алар менен 
англис тилинде сүйлөшө 
алышты. 

Ресурстук борбордо топтун 
эки вокалисти ал жерге келген 
30дан ашык студент үчүн 
гитаранын коштоосунда ыр 
ырдап беришти. Алардын 
чакан концерти бүткөн соң 
студенттердин бири улуттук 
кыргыз ырын аткарып берди. 

«Америкалык бурч» - 
кыргыз студенттери менен 
америкалыктардын өз ара 
байланышуусуна жана бири 
биринин маданиятын 
билүүсүнө көмөк түзгөн АКШ 
элчилигинин долбоору. 

Топтун мүчөлөрү Небраска 
штатындагы Оффат 
авиабазасында кызмат өтөөгө 
дайындалышкан. Алар бул 
музыкалык топту сегиз ай 
мурун бирге түзүшкөн. 



«Night Wing» тобу №29-мектепте концерт койду  

2012-жылдын 15-май күнү Бишкектеги №29-орто 

мектепте өткөн концерт учурунда «Night Wing» 
тобунун вокалисти 1-класстагы катардагы аскер 
Мелиса Рэйжер тамбуринде ойноп жатат.  

2012-жылдын 15-май күнү Бишкектеги №29-орто мектепте өткөн «Night Wing» тобунун 
концерти учурунда окуучулар коңгуроолордо (музыкалык аспап) ойноп жатышат. 

2012-жылдын 15-май күнү Бишкектеги №29-орто мектепте өткөн АКШ аба күчтөрүнүн борбордук командачылыгына караштуу «Night Wing» 
тобунун концерти учурунда балдар колдорун булгалап жана музыкага ыктап бийлешүүдө. 

2012-жылдын 15-май күнү 
Бишкектеги №29-орто 
мектепте өткөн концерт 
учурунда «Night Wing» тобунун 
вокалисти жана гитаристи 1-
класстагы катардагы аскер Ли 
Хиярспинк балдарга рэп окуп 
берүүдө. «Night Wing» тобу 
Кыргызстанга АКШнын 
борбордук командачылыгынын 
жоопкерчилик зонасында 
жайгашкан өлкөлөр боюнча 
турненин алкагында  келип 
кетти. 

Түштүк-чыгыш Азия регионунда (борбордук 

командачылыктын жоопкерчилик зонасында) концерт 

коюууга дайындалган АКШ аба күчтөрүнүн борбордук 

командачылыгынын «Night Wing» тобу Кыргызстанга он 

күндүк концерт менен келди. «Night Wing» тобунун 

мүчөлөрү Небраска штатындагы Оффат авиабазасында 

кызмат өтөшөт. (Сүрөт АКШ аба күчтөрүнө таандык/

Катардагы улук аскер Линзи Николс) 



“Манастагы” Транзиттик борбордун экономикалык таасири (2012-жылдын 12-майына карата) 

Түз сарпталган акча каражаттары 2009КЖ 2010КЖ 2011КЖ 2012КЖ 

Дипломатиялык нота боюнча кыргыз 
өкмөтүнө берилген төлөмдөр $26,620,000 $60,000,000 $60,000,000 $30,000,000 
“Манас” эл аралык аба майданына берилген 
төлөмдөр:  $22,999,039    

- Ижарага алуу, пропусктар  жана 
коммуналдык тейлөө  $4,029,091 $7,817,140 $4,397,822 
- Учакты кондуруу, учактар туруучу жай, 
кызмат көрсөтүүлөр үчүн төлөмдөр  $21,157,571 $19,460,590 $13,455,615 

Аба майданын жакшыртууга жумшалган 
сумма $30,600,000 $0 $0 $19,218,967 
КыргызАэроНавигацияны жакшыртууга 
сарпталган сумма  $0 $0 $30,000,000 $60,505 

Ыйгарылган контракттар: $24,601,908 $42,790,517 $30,916,871 $23,520,891 

(эмерек, cпорт жабдуулары, тетиктер, 

имараттар, ремонт, жол оңдоолор, 
ландшафттык иштер, таштандыларды 

жыйноо, транспортту ижарага алуу)     
Ижарага алуу (“Манас” аба майданы менен 
эмес) $81,562 $66,596 $120,698 $88,122 
Гуманитардык жардам көрсөтүү 

долбоорлору  $1,700,000 $2,273,488 $823,634 $687,255 

Арадагы түз сарпталуучу акча $106,602,509 $130,317,263 $149,138,933 $91,429,177 

Кыйыр төлөмдөр     

Аскер кызматкерлеринин дүкөндөр, кафелер, 

музейлерге барганда короткон акча каражаттары $1,037,530 $1,161,743 $1,427,396 $1,201,048 

Арадагы кыйыр төлөмдөрдүн 

баардыгы $1,037,530 $1,161,743 $1,427,396 $1,201,048 

     

Бирдиктүү экономикалык натыйжа $107,640,039 $131,479,006 $150,566,329 $92,630,225 

 

 $117,725,276 Газпромнефть-Аэро Кыргызстанга күйүүчү май үчүн төлөмдөр   

МТБнын жана Кыргыз Республикасынын өкүлдөрү Чүй областтык кургак 
учук ооруканасына жабдууларды жана эмеректерди тапшырышты 

«Манас» аба майданындагы 
Транзиттик борбор тарабынан 
каржыланган эмеректерди 
жана жабдууларды тапшыруу 
салтанаты 2012-жылдын 18-
май күнү Чүй областтык кургак 
учук ооруканасында өттү. 
Жабдууларды ооруканага 
өткөрүп берүү аземине Кыргыз 
Республикасынын 
Саламаттыкты сактоо 
министрлигинин, АКШ 
элчилигинин, АКШнын Эл 
аралык өнүктүрүү агенттигинин 
жана Транзиттик борбордун 
өкүлдөрү чакырылды. 

Чүй областтык кургак учук 
ооруканасын колдоо боюнча 
Транзиттик борбор менен КР 
Саламаттыкты сактоо 
министрлигинин ийгиликтүү 
кызматташуусун туюнткан 
кызыл лента кесүү аземине 
Транзиттик борбордун 
директору полковник Жеймс 
Жекобсон жана башка чоң 
мансаптагы коноктор катышып, 
эмеректерди жана 

жабдууларды тапшыруу 
салтанатын ачып беришти.  

Белекке берилген 
жабдуулар төмөнкүлөрдөн 
турду: жаңы керебеттер, 
матрастар, төшөк-орундар, 
тамак жасоочу жана кир жуучу 
жабдуулар. АКШнын өкмөтү 
бул иш-чараны гуманитардык 
жардам берүү долбоору 
(OHDACA) аркылуу 
каржылады. Жардамга 
сарпталган каражаттын жалпы 
суммасы 39697 АКШ долларын 
түздү. 

Жылына 700 бейтапты 
кабыл алган бул ооруканада 
130 орун бар. Ал эми 
оорулууларды тейлеген 120 
чакты медайымдар, 
администраторлор, коопсуздук 
жана башка техникалык 
кызматкерлер иштейт. 

- Биз Транзиттик борборго 
ыраазыбыз, - деди КР 
Саламаттыкты сактоо 
министрлигинин кургак учук 
боюнча адиси Кубаныч 

Султанов мырза. – Алар 
биздин акыбалыбыздын начар 
экендигин түшүнүштү жана 
бизге келип, жардам көрсөтө 
алышты. 

Султанов мырза Транзиттик 
борбор Токмок шаарында 
жатакана ачууга да жардам 
берип атканын кошумчалады. 

- Биз кургак учук 
ооруканасында ушундай иш-
чара өткөрүүгө кол кабыш 
кылганыбызга кубанып 
турабыз, - деди капитан Холли 
Геберт, МТБдагы коопсуздук 
жана кызматташтык бөлүмүнүн 
медикалык кызматынын 
директору. 


